
Enfòmasyon Pou w Kontakte Depatman Dechè Solid ak Resiklaj

Liy Telefòn Sèvis Kliyantèl: 561-533-7344
Email: solidwasteinfo@lakeworthbeachfl.gov

Sit Web: lakeworthbeachfl.gov

1880 2nd Ave N
Lake Worth Beach, FL 33461

Lè Biwo: 7:30 Dimaten rive 4:00 Apremidi
  

Tab dè Matyè

mailto:solidwasteinfo@lakeworthbeachfl.gov
http://lakeworthbeachfl.gov


Ou Ka Jwenn Kalandriye Sèvis Zòn ou nan Telefòn ou!

Telechaje app gratis nou an ki rele 
Recycle Coach, nan telefòn oswa tablèt 
ou pou w gade kalandriye ranmasaj 
dechè solid ak resiklaj ou.  Sonje enstale l 
yon fason pou w resevwa alèt, detèlsòt 
ke w resevwa rapèl sou kalandriye 
ranmasaj la plis lòt mesaj enpòtan 
konsènan sèvis nou founi yo.  Ou ka sèvi 
ak app la tou pou mande yo pou ranplase 
poubèl yo epi pou rapòte  pwoblèm wa p 
konfwonte ak sèvis la.

Èske ou te konnen…lè na p konfwonte yon pwoblèm nan sèvis nou founi
oswa lè nou vle founi kominote a enfòmasyon enpòtan sou sèvis nou, nou 
voye alèt atravè Recycle Coach epi nou afiche enfòmasyon a nan paj 
Facebook, Instagram, ak Nextdoor City a?

Kalandriye Ranmasaj Jou Fèt

Pa genyen sèvis ranmasaj dechè solid ak 
resiklaj jou sa yo:
 
	 •	Jou	Thanksgiving
	 •	Jou	Christmas
 
Si sèvis katye lakay ou tonbe nan youn 
nan jou fèt sa yo, wa p tann pwochen jou 
ranmasaj ki pwograme nan kalandriye a 
pou w jwenn sèvis.  Ranmasaj ki pa 
fèt akòz joufèt sa yo pa p repwograme.

Tout lòt jou fèt yo gen sèvis ranmasaj regilye.



Zòn 1
Kat & Kalandriye

Jou Ranmasaj Fatra: 
Madi & Vendredi

Jou Ranmasaj Fatra Lakou:
Chak Lendi SÒF  3zyèm Lendi nan mwa a

Jou Ranmasaj Gwo Fatra (Bulk):
3zyèm Lendi chak mwa

Jou Ranmasaj Fatra Resiklab:
Lendi

Katye:
   • Lake Osborne 
   • Whispering Pines
   • Royal Poinciana



Zòn 2
Kat & Kalandriye

Jou Ranmasaj Fatra:
Madi & Vendredi

Jou Ranmasaj Fatra Lakou:
Chak Jedi SÒF 3zyèm Jedi nan mwa a

Jou Ranmasaj Gwo Fatra (Bulk):
3zyèm Jedi chak mwa

Jou Ranmasaj Fatra Resiklab:
Jedi

   • Lake Cove 
   • Sunset Ridge
   • Tropical Ridge
   • Vernon Heights
   • Waterville



:Zòn 3
Kat & Kalandriye

Jou Ranmasaj Fatra:
Lendi & Jedi

Jou Ranmasaj Fatra Lakou:
Chak Vendredi SÒF 3zyèm Vendredi nan mwa a

Jou Ranmasaj Gwo Fatra (Bulk):
3zyèm Vendredi chak mwa

Jou Ranmasaj Fatra Resiklab:
Vendredi

Katye:
  • College Park 
  • Eden Place
  • Mango Groves
  • Parrot Cove



:Zòn 4
Kat & Kalandriye

Jou Ranmasaj Fatra:
Lendi & Jedi

Jou Ranmasaj Fatra Lakou:
Chak Madi SÒF 3zyèm Madi nan mwa a

Jou Ranmasaj Gwo Fatra (Bulk):
3zyèm Madi chak mwa

Jou Ranmasaj Fatra Resiklab:
Madi

Katye:
  • Bryant Park
  • Downtown Jewel
  • Pineapple Beach
  • South Palm Park



Ranmasaj Fatra

•		Nou ranmase fatra lakay ou 2 fwa pa semèn. 
•	 Rezidan dwe itilize poubèl nwa a, ke City a founi.
•  Kouvèti poubèl la dwe fèmen, epi ouvèti a ta dwe fè fas 
   a lari a; wou yo dwe nan twotwa a.  
•  Mete poubèl la arebò lari a nan aswè lavèy jou yo dwe fè 
   ranmasaj la.
•		Ou dwe mete poubèl la arebò lari a epi kite yon distans 3 
   pye chak bò (li pa dwe pre machin ki pake, miray, 
   melbòks, kloti, pyebwa, jaden dekoratif, etc.).
•	 Si ou mete sak fatra bòkote poubèl la, nou pa p ranmase yo.
•		Retire poubèl la arebò lari a oplita 6zè diswa epi sere l 
    yon kote moun ka p pase nan lari pa ka wè l.

Se sa nèt!

Twò chaje, epi gen sak atè a.

Èske ou te konnen… Nou
depoze fatra nou ranmase
nan City nou an nan yon Izin 
Enèji Renouvlab ki transfòme 
fatra an vini elektrisite?

Tcheke paj 3 – 6 pou w jwenn kalandriye sèvis katye w.



Ranmasaj Fatra Lakou
Fatra Lakou (Yard Waste) vle di sèlman debri ou rasanble lè wa p fè pwòpte 
òdinè nan lakou lakay ou.  Debri ou ranmase lè w debwousaye yon teren oswa 
koupe pyebwa pa fè pati de fatra yo ranmase ate arebò lari a. Jou sèvis la 
pwograme a, chak pwopriyete rezidansyèl gendwa mete poubèl koulè vè fonse a 
deyò, plis yon (1) pil fatra lakou ki mezire 4 mèt kib omaksimòm pou ranmasaj.

Prensip Gid Ranmasaj
•		Koupe	ti	branch	bwa,	gwo	branch	bwa,	twon	ak	fèy	palmis	an	ti	moso	ki	pa	pi	
   long pase 4 pye oswa ki pa peze plis pase 50 liv  (Règ 4/50).
•		Sonje	ke	pil	fatra	a	dwe	byen	ranje	epi	l	pa	dwe	pi	gwo	pase	4	mèt	kib	(gwosè	2	
   frijidè).
•		Mete	feyaj	detache	tankou	zèb,	fèy,	pyebwa	ak	retay	fèy/zèb,	pikan	bwapen,	ak	
   kokoye nan sak oswa nan poubèl koulè vè fonse a ke City a founi.
•		Pinga	mete	wòch,	tè,	oswa	nenpòt	lòt	bagay	sòf	fatra	fèybwa	nan	poubèl	la.
•		Mango	ak	lòt	fwi	dwe	ale	nan	poubèl	nwa	a	paske	nou	konsidere	yo	kòm	dechè	
   alimantè.
•		Lè	ou	mete	poubèl	la	arebò	lari	a,	ou	dwe	kite	yon	distans	3	pye	chak	bò	
   (lwen machin ki pake, miray, melbòks, kloti, plant, etc.).
•		Kouvèti	poubèl	la	dwe	fèmen	epi	ouvèti	a	ta	dwe	fè	fas	a	lari	a;	wou	yo	dwe	nan	
   twotwa a.
•		Pinga	mete	pil	fatra	sou	tèt	kontè	dlo,	anba	branch	bwa	ki	ba	oswa	fil	kouran/telefòn,	
   oswa a mwens pase 5 pye de melbòks, machin ki pake, poto, oswa lòt obstak.

Pinga mete gwo fatra tankou mèb, frijidè, etc., deyò jou na p ranmase  fatra
fèybwa.  Ya p ba ou yon Avi Vyolasyon epi yon amann pral aplikab

Oui! Non!



Ranmasaj Gwo Fatra (“Bulk”)
Gwo fatra ranmase yon fwa pa mwa yon jou ki pwograme nan kalandriye a.    Plase 
jiska 4 mèt kib gwo fatra arebò lari a, epi fèt atansyon pou w pa anpile anyen sou 
tèt	kontè	dlo,	anba	branch	ki	ba	oswa	fil	kouran	oubyen	telefòn,	oswa	a	yon	distans	
mwens ke 5 pye de melbòks, machin ki pake, poto, oswa lòt obstak.

Pami bagay akseptab, genyen:
   •  Mèb
   •  Matla
   •  Aparèy Elektwomenaje
   •  Resò Kabann
   •  Lòt gwo objè ki twò gwo pou yon poubèl ak wou

Pami bagay ki pa akseptab, genyen:
   •  Plant/kèlkeswa fèybwa
   •  Wòch ak tè
   •  Bwa
   •  Vit 
   •  Metal
   •  Pyès Machin
   •  Debri konstriksyon, pami lèkèl materyo twati, kabinè, pòt, panèl miray, kloti,   
       beton, akseswa plonbri, basen
   •  Kawotchou
   •  Asye
   •  Materyèl Danjere tankou lwil, penti, plis pwodwi chimik toksik.
      Ya p bay yon Avi Vyolasyon epi yon amann ap aplike pou objè ki pa 
      akseptab ke ou mete deyò nan jou koleksyon gwo fatra.

Pou rezon sekirite, tanpri:
   •  Retire oswa kondane pòt tout aparèy tèlke frijidè, 
       frizè, machinalave ak machinaseche detèlsot ke 
       timoun pa kapab antre epi ret bloke anndan yo.
   •  Ou dwe kase objè an vit, tankou miwa, plato tab, mete 
       yo nan yon bwat epi plase yo nan poubèl nwa a.  Mete 
       bonjan ekipman pou pwoteksyon, vlope vit la nan yon 
       dra, kase vit la, epi mete l an sekirite nan yon bwat.

Tcheke paj 3-6 pou w jwenn kalandriye sèvis katye w.



Oui!

Bulk Pile Examples

Non!

Objè akseptab! Pil Fatra a pa arebò lari a.

Pozisyon Kòrèk! Twò pre poto elektrik la ak kloti a; nou pa 
ranmase ti fatra fèy ansanm ak gwo fatra.

SONJE. . . Se sèlman chak 3zyèm semen nan mwa a nou ranmase gwo fatra!
Tcheke kalandriye w nan paj 3-6 pou w konnen jou egzak la.



Ranmasaj Objè Resiklab

City a founi sèvis ranmasaj resiklaj 1 fwa pa sèmen.  Pou w resikle kòmsadwa, 
mete SÈLMAN objè sa yo nan poubèl ou:

Poubèl Ble:
   •		Boutèy ak Resipyan Plastik – Avèk bouchon; 
       2 galon ou mwens
   •  Mamit, Manje ak Bwason
   •  Boutèy ak Bokal en vè – San bouchon
   •  Katon, Lèt ak Ji - Avèk bouchon
   •  Bwat Bwason – Pochèt pa akseptab

Poubèl Jòn:
   •  Katon – Plati epi koupe an moso 3’ x 3’
   •  Jounal ak Papye reklam ki anndan yo – Sache 
       plastik pa akseptab
   •  Papye Biwo ak Papye Lekòl
   •  Kourye
   •  Magazin
   •  Bwat Aliman Sèk - San Tach Manje
   •  Sache Papye
   •  Woulo Papye Pwès
   •  Bwat Pizza – San Tach Manje (detache anba
       bwat yo)

Silvouplè pinga melanje objè ki dwe ale nan poubèl ble a ansanm ak objè ki dwe ale 
nan poubèl jòn nan.

Tcheke paj 3-6 pou w jwenn kalandriye sèvis nan katye w.



Men Sa w Pa Dwe Fè nan Resiklaj

Pinga mete objè sa yo nan poubèl ou yo:

   •		Sache ak Fim Plastik (depoze yo nan makèt ou pou resiklaj)
			•		Pwodwi	an	Foam
			•		Papye	ak	Veso	Aliminyòm
			•		Papye	rache	an	myèt	mòso
			•		Istansil	Manje	ak	Chalimo	an	Plastik
			•		Asyèt	Katon																																																																							
			•		Sèvyèt	Papye	oswa	Napkin
			•		Sèso
			•		Anpoul
			•		Air	Filter
			•		Egwi
 
Objè sa yo ka reprezante yon danje pou travayè sèvis ranmasaj, yo ka nwizib pou 
anviwonman an oswa kòz domaj nan sant resiklaj la.

Lè ou gen dout, voye l jete l!
Wa p poze tèt ou kesyon si yon bagay resiklab?  Tcheke baz enfòmasyon nou an ki 
rele	Is	This	Recyclable?	sou	sit	web	City	a	oswa	nan	app	Recycle	Coach	la.

Èske ou te konnen. . .sache plastik 
konn bloke nan ekipman resiklaj la 
epi izin nan dwe sispann operasyon 
plizyè fwa chak jou pou yon 
anplwaye ka antreprann travay 
danjere sa pou l koupe yo epi retire 
yo nan machin nan?



Kote pou Depoze Katon ak Papye

Si ou vle debarase w de yon pakèt katon oswa 
papye, li ta bon ke w al depoze yo nan youn nan 
plizyè kote gratis ki la pou sa nan City a:
 
   •  Parking Lot ki sitiye nan kwen North J Street ak 
							Lucerne	Avenue	(anfas	Post	Office	la)
   •  Parking Lot ki sitiye dèyè 701 Lake Avenue 
      (nan South K Street)
   •  Lake Worth Beach Golf Club – 1 7th Avenue N 
   •  Gaslight Business District - 1937 10th Avenue N
   •  Lake Worth Commerce Center - 1100 Barnett 
      Drive

Katon yo dwe pwòp, plat, epi san materyèl anbalaj sou li. Papye dwe pwòp 
epi detache, li pa dwe vlope nan sache plastik.

Charyo Resiklaj

Anpil moun deside itilize yon charyo resiklaj pou 
fasilite yo transpòte poubèl resiklaj yo arebò lari 
a.  Depatman Dechè Solid ak Resiklaj (The Solid 
Waste & Recycling Division) prefere ke rezidan yo 
pa kite poubèl yo nan charyo a arebò lari a.  
Okontrè, nou ankouraje rezidan yo retire poubèl 
yo nan charyo a, plase yo arebò lari a, epi retounen 
lakay yo avèk charyo a.  Si w deside kite poubèl 
yo nan charyo arebò lari a, ou dwe konprann ke 
City a pa responsab si charyo a sibi domaj, si l pèdi 
oswa volè.



Vyolasyon Règleman Yo

Nan efò na p fè pou n kenbe City a pwòp epi 
asire	n	ke	Chapit	12,	Sante	ak	Ijyèn,	(Health	
and Sanitation) ki nan Kòd Òdonans City a,  
anplwaye Depatman Dechè Solid ak Resiklaj 
ap kite yon kontravansyon  lè moun pa swiv 
règleman yo.  Vyolasyon an gendwa paske 
yon moun mal sèvi ak yon resipyan, oswa tou, 
paske yon moun mete debri konstriksyon ki 
entèdi arebò lari a.  Tanpri pran nòt:

   •  Avi Vyolasyon e koleksyon pou li gendwa 
       fèt menm jou a.
   •  Tout amann ap ajoute sou pwochen bil 
      sèvis ou.
   •		Montan	amann	nan	baze	sou	sa	ki	fikse	
       nan Tablo Amann City Lake Worth Beach

Eske ou te konnen…leplisouvan 
rezon ki fè yo bay moun 
kontravansyon se paske yo pa t 
respekte kalandriye ranmasaj la?

Konsèy Itil:  Pou w evite resevwa yon Avi Vyolasyon, tanpri swiv tout prensip ki nan 
kalandriye ranmasaj yo.  Si w pa sèten si w vyole règleman yo, kontakte nou ANVAN 
w plase yon objè arebò lari a.



Sèvis Depotwa Metalik ak Wou

Si ou bezwen lwe yon gwo dumpster 
metalik ak wou pou ranmase debri kon-
striksyon oswa pou gwo pwojè tèlke retire 
pyebwa, tanpri kontakte konpayi Waste 
Management nan 1-800-269-0073.  Se sèl 
konpayi sa ki gen otorizasyon pou founi 
kalite sèvis sa a nan City a.

Ou ka resevwa amann chak jou si w 
sèvi ak yon lòt kèlkonk founisè.

Mentnans  Riyèl

Daprè Seksyon 12-18 Kòd Òdonans City a, 
mèt pwopriyete oswa ajan, lokatè, moun  
ki anfèmen  kèlkeswa pwopriyete a, ke 
l bati, ke l pa bati, responsab mentnans 
mwatye ti riyèl ki kole ak pwopriyete li 
a.  Sa vle di pwopriyetè oswa ajan, lokatè 
oswa lokatè biznis yo oblije kenbe mwatye 
ti riyèl yo pwòp epi san debri epi, si yo pa fè 
sa, sa ka lakòz Aksyon Ranfòsman Kòd ak 
yon amann.



Kòman pou Debarase ou de Pwodwi Chimik ou gen Lakay ou

Pwodwi chimik pou w sèvi lakay ou konn danjere si w pa sèvi avèk yo, sere yo, oswa 
debarase ou de yo konvenableman.  Lè w pa bezwen yo ankò, non yo se “House-
hold Hazardous Waste”  (Dechè Domestik Danjere), HHW ann abreje.   Pami eg-
zanp HHW, genyen:

   •  Lwil	Ize,	Filtè	&	Antifriz	 	 	 •  Mèrki & Limyè Fliyoresan 
   •  Pestisid      •  Penti
   •  Bonbòn Gaz     •  Aparèy Elektwonik
   •  Kabiran & Gaz     •  Pil Kay & Batri Otomobil
   •  Tòch      •		Lwil	Kizin	Ize

Nenpot kote nan wout la - soti sou arebò lari a jouk nou rive nan estalasyon jete 
yo, pwodwi chimik yo ka reprezante yon menas pou piblik la, travayè dechè 
solid yo, plis anviwonman an, si nou pa elimine yo konvenableman.

Biwo ki jere Dechè Solid (Solid Waste Authority) gen Sant pou Pwodwi Chimik Kay 
ak Resiklaj pou rezidan ka elimine HHW konvenableman e gratis.  Kote ki pi pre 
pou rezidan City Lake Worth Beach se:

•		1810	Lantana	Road	Lantana,	FL	33462	(anfas	Costco)

Si ou bezwen plis enfòmasyon, rele Solid Waste Authority nan 561-697-2700 oswa 
vizite swa.org.

http://swa.org


Preparasyon Pou Siklòn

Sezon	siklòn	nan	kòmanse	premye	jwen	pou	l	fini	30	novanm	chak	ane.		Meyè	fason	pou	
ou prepare se byen mentni lakou w regilyèman diran tout ane a.  Men kèk prensip ki pou 
ede w fè preparasyon anvan sezon siklòn nan, epi men sa ou dwe atann ou apre tanpèt la 
fin	pase.

Mentnans Anvan Sezon Siklòn nan apati Desanm jouk finisman Avril

Si	wa	p	fè	gwo	travay	debranchaj,	(pa	egzanp	koupe	pyebwa),	ou	dwe	fin	fè	l	lontan	
anvan premye jwen, lè sezon siklòn nan kòmanse.  Fè tout gran travay debranchaj/koupe 
pyebwa	soti	premye	desanm	pou	rive	30	avril,	ki	se	lè	yon	sezon	siklòn	fini	epi	yon	lòt	
kòmanse.  Diran tout ane a, City a founi sèvis ranmasaj debri pou lè wa p fè pwòpte òdinè.  
Si  gen pyebwa ka p koupe, oswa wa p fè yon lòt gran debranchaj, sonje fè kontraktè ou 
enkli pri ranmasaj debri yo nan montan bil sèvis la.  City a pa ranmase debri kontraktè 
kite.

Konsèy: Anvan w fè yon gwo debranchaj oswa koupe pyebwa, kontakte Espesyalis 
Pyebwa City a (“City Arborist”) nan 561-586-7433 pou w ka sèten ke w respekte kòd City a.

   •  Koupe tout pyebwa ak ti branch fèb ki ka touche bilding.
   •   Taye feyaj detèlsòt ke van ka sikile libreman atravè branch yo, sa ap redwi chans 
       pou pyebwa/plant derasine.
   •   Mete restan plant ou ranmase lè w fè mentnans òdinè (jiska 4 mèt kib – ekivalan 
        a 2 frijidè dimansyon estanda) arebò lari a jou ki pwograme nan kalandriye a pou 
        yo fè ranmasaj nan katye w epi swiv Règleman 4/50 lan, (pa egzanp, chak moso 
        pa gendwa peze plis pase 50 liv ni pi long pase 4 pye).
   •   Fèmen ti moso fatra plant tankou kokoye, pikan bwapen, fèy, ti branch, etc. nan 
        sak oswa nan poubèl koulè vèt vejetasyon an epi plase l arebò lari a nan aswè 
        lavèy jou yo dwe fè ranmasaj nan katye w.
   •   Debarase lakou w de tout objè ki ka reprezante yon danje pou ou oswa vwazen 
        w lè van an vini ak fòs ouragan, tankou mèb lakou ki kraze, oswa vye jwèt, epi 
        plase yo arebò lari a nan aswè lavèy jou yo dwe fè ranmasaj mansyèl gwo fatra 
        nan katye w.
   •    Telechaje Recycle Coach App City a epi enstale l yon fason pou w ka resevwa 
        alèt.  Sa va pèmèt ou resevwa mesaj enpòtan konsènan sèvis solid waste ak 
        recycling.



Apre yo Bay Siklòn yon Non
Preparasyon Pou Siklòn

   •  Pinga koupe pyebwa ni fè gwo travay jadinaj.
   •  Pinga kòmanse travay konstriksyon ka p pwodwi debri.
   •  Apati dimoman yo pase lòd pou siveye siklòn nan oswa yo avèti siklòn la nan 
       wout, pinga taye okenn plant ak pyebwa.
   •  Lè moun koupe anpil plant ak pyebwa, sa konplike operasyon ranmasaj ak 
       eliminasyon an seryezman epi pa gen ase ekipman oswa bra pou jere sipli fatra a  
       anvan siklòn nan touche tè.  Se posib ke nonsèlman w kreye yon danje pou tèt 
       ou, men pou vwazen w tou.
   •  Pinga al depoze dechè arebò lari a, nan estasyon transfè yo, ni nan lye dechaj yo 
							(“landfill”)	diran	peryòd	siveyans	oswa	avèstisman	siklòn.		Se	byen	posib	ke	nou	
       sispann sèvis yo epi izin yo fèmen pou nou ka fè preparasyon pou siklòn nan.
   •  Nou gendwa ranmase objè ou depoze arebò lari a anvan yon siklòn rive, 
       sepandan, rezidan yo AP RESEVWA YON KONTRAVANSYON EPI YA P AJOUTE 
       YON CHAJ SOU BIL SÈVIS MANSYÈL YO POU RANMASAJ LA.

Apre Siklòn la fin Pase

Tanpri pran pasyans.  Na p pran plizyè jou anvan nou ka kòmanse founi sèvis 
ranmasaj.  Sèvis pa ka rekòmanse toutan estalasyon jete yo pa relouvri.

   •  Fè ti pil separe ak fatra kay, objè resiklab, feyaj, plis/oswa debri kay siklòn nan 
       andomaje.
   •  Priyorite nimewo en pou City a se ranmasaj fatra lakay.
   •  Byen fèmen tout fatra kay nan poubèl nwa la epi plase l arebò lari a lavèy jou yo 
      dwe programe ranmase fatra nan katye w.
   •  Pinga plase okenn debri pre, ni sou yon kloti, melbòks, ekipman transmisyon 
						kouran,	poto,	transfòmatè,	fil	kouran	ki	tonbe,	kontè	dlo,	potan	dife,	oswa	twou	egou.
   •  Prepare pou repare domaj ki posib nan zòn “swale” yo ak ekipman espesyal yo 
       itilize pou kolekte debri siklòn la.
   •  Kontakte Sèvis Kliyantèl Depatman Dechè Solid ak Resiklaj la nan 561-533-7344 si 
      ou gen nenpòt kesyon.  Silvouplè ou dwe konprann ke anplwaye yo reponn apèl 
      epi yo Tcheke mesaj leplivit posib.  Si wa p kite yon mesaj, tanpri enkli non ou, 
      adrès, nimewo telefòn, epi pwoblèm/kesyon ou genyen.  Lòt bagay, tanpri fè 
      nou konnen si ou vle nou retounen ou apèl la.
   •		Tcheke	medya	lokal	yo,	Facebook,	Instagram,	plis	Recycle	Coach	app	la	pou	
      dènye enfòmasyon yo.



Preparasyon Pou Siklòn

Apre yon gwo siklòn fin pase, plan entèvansyon Depatman Dechè Solid ak 
Resiklaj gen ladan travay sa yo:

   •  Retabli ranmasaj nòmal fatra kay ak dechè manje se priyorite nimewo en nou.
   •  Nou ka pran 3-6 semèn anvan nou reyalize premye ranmasaj debri siklòn nan kite 
      (feyaj ak materyo konstriksyon).
   •  Nan premye pasaj la na p sèlman ranmase feyaj ki pa melanje ak lòt fatra, epi pil    
      fatra ki melanje (debri konstriksyon melanje ak feyaj) nan pasaj apre yo.
   • Tanpri pinga ou rele pou mande nou detounen kamyon ka p sèvi zòn ki deja 
     pwograme yo pou n vin ranmse debri pa w anvan.  Lè ou detounen kamyon ka p 
     sèvi zòn ki deja pwograme, sa lakòz reta nan tout operasyon yo, epi sa konplike 
     sitiyasyon moun ki gen bezwen pi ijan yo.

Ranmase debri apre siklòn se yon travay ki konn lou, men avèk kooperasyon 
kominote fòmidab nou an, ekip travayè ka p ranmase dechè solid yo ap travay di 
pou ede City a reprann li leplivit posib.

DÈNYE ENFÒMASYON SOU TANPÈT

TOUJOU ENFÒME TÈT OU
Vizite sit web nou an:

www.LakeWorthBeachFl.gov

Jwenn Alèt Everbridge:
tinyurl.com/lakeworthbeach

Siyen pou emails:
LakeWorthBeachFl.gov/newsletter-signup/

Konekte avèk nou:
F: @LakeWorthBeachPBC 

twitter:@LakeWorthBchPBC

http://www.LakeWorthBeachFl.gov
http://LakeWorthBeachFl.gov/newsletter-signup/
http://tinyurl.com/lakeworthbeach
https://www.facebook.com/LakeWorthBeachPBC/
https://twitter.com/lakeworthbchpbc


Kesyon Moun Poze Souvan
Kòman mwen dwe peye pou sèvis dechè solid ak resiklaj?
Rezidan kay ki loje yon sèl fanmi, pwopriyete ki genyen plizyè fanmi ak 8 oswa mwens 
apatman peye pou sèvis nan bil taks pwopriyete a, sètadi enpò lokatif.  Pwopriyete ki 
genyen plizyè fanmi epi 9 apatman ou plis, ak etablisman komèsyal, peye pou sèvis nan 
bil sèvis piblik la. 

Ki gwosè 4 mèt kib?
Yon bon estimasyon se gwosè 2 frijidè oswa 3’ an wotè x 12’ an longè.

Sa k pase si m genyen plis pase 4 mèt kib fèybwa oswa gwo fatra?
Ou gendwa al depoze dechè la nan yon enstalasyon jete oswa mande City a retire yo 
pou yon frè ekstra.

Sa pou m fè si poubèl mwen an andomaje oswa pèdi?
City a ap repare l oswa ranplase l gratis.  Nou pa ranplase poubèl senpleman paske yo 
sal oswa yo la lontan. 
Kisa m dwe fè ak poubèl yo si ma p deplase?
Poubèl yo se pwopriyete City a e yo dwe rete ak kay la pou pwochen rezidan an sèvi.  
Sonje fèmen yo nan garaj la oswa sere yo yon kote lè w bwote kite pwopriyete a.

Èske m ka sèvi ak pwòp poubèl pa m?
Non, akoz kalite ekipman nou itilize pou ranmasaj la, nou ekzije tout moun sèvi ak 
poubèl City a founi. 
Èske m ka jwenn plis pase yon poubèl pou fatra?
Yo founi rezidan yo yon poubèl pa kay leta rekonèt. 
Kisa m dwe fè pou m jwenn yon gwo poubèl resiklaj ak wou?
Poubèl resiklaj ak wou yo se pou pwopriyete rezidansyèl ki gen 4 oswa plis apatman 
oswa pou pwopriyete komèsyal. 
Kòman pou m fè konnen nan ki Zòn Resiklaj mwen viv?
Ou ka jwenn Zòn ou lè w tcheke kat nou founi an nan paj 3 – 6, lè ou tcheke kat online 
nou an nan lakeworthbeachfl.gov, oswa lè w telechaje Recycle Coach app la.

Kisa pou m fè pou m debarase m de objè City a pa ranmase?
Fè rechèch nan baz enfòmasyon nou gen online sou eliminasyon nan lakeworthbeachfl.
gov. 
Yo kolekte pil fatra lakou mwen an, men yo pa t pran charyo vèt la.  Sa k fè sa?
Nou kolekte pil fatra avek yon kalite kamyon, epi nou kolekte charyo vèt yo ak yon lòt 
kalite kamyon.  Si sa rive pandan lè sèvis nòmal, lòt kamyon an ap rive anvan lontan.

http://lakeworthbeachfl.gov
http://lakeworthbeachfl.gov
http://lakeworthbeachfl.gov


Ekip Solid nou an ann Aksyon!

Nimewo Telefòn Enpòtan pou 
City a



Estatistik Depatman Dechè Solid ak Resiklaj

•  Nou genyen 35 anplwaye ki kondwi kamyon, ranmase fatra, reponn apèl/emails, jere 
sèvis nou yo, kreye materyèl edikatif, fè livrezon poubèl, ak anpil lòt bagay ankò!

•  Depatman nou an gen yon flòt 24 kamyon.

•  Anplwaye nou yo rive ranmase fatra 260 fwa pa ane nan chak kay!

•  Soti oktòb 2020 pou rive septanm 2021, nou ranmase:
 •  34,936 tòn fatra
 •  3,542 tòn fèybwa
 •  4,273 tòn gwo fatra
 •  2,036 tòn objè resiklab



Nimewo Telefòn Enpòtan pou City a

Depatman Dechè Solid ak Resiklaj .................................................
Lakomin Lake Worth Beach ..............................................................
Sèvis Faktirasyon ak Sèvis Kliyantèl ...............................................
Depatman Travo Piblik/Lari/Teren ..................................................
Biwo Sheriff lè pa gen ijans (peze 1) ................................................
Depatman Pou Ranfòsman Kòd ......................................................
Depatman Bilding ................................................................................
Fonksyonman Sistèm apre 5-è .........................................................
Resous Imèn ..........................................................................................
Biwo Sekretè Minisipal la ...................................................................
Depatman Finans .................................................................................
Depatman Lwazi ...................................................................................
Jesyon Paking (Pèmi Paking Beach) ..............................................

561-533-7344
561-586-1600
561-533-7300
561-586-1720
561-586-1611
561-586-1652
561-586-1647
561-586-1695
561-586-1658
561-586-1662
561-586-1654
561-533-7363
561-533-7383

Enprime sou papye resikle

Mizajou: 12/2021

